
ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅՈւՆ
ՈՐՈՇՈւՄ
ՙ__՚_____________2020 թ. N ____-Ա
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՀՈԿՏԵՄԲԵՐԻ 13-Ի N 1049-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ

Հիմք ընդունելով «Նորմատիվ իրավական ակտերի մասին» օրենքի 36-րդ և 37-րդ հոդվածները, Հայաստանի Հանրապետության քաղաքացիական օրենսգրքի 467-րդ հոդվածի 1-ին մասը, 468-րդ հոդվածի 1-ին մասը, 469-րդ հոդվածի 2-րդ մասը` Հայաստանի Հանրապետության կառավարությունը ո ր ո շ ու մ է.
1. Ուժը կորցրած ճանաչել Հայաստանի Հանրապետության կառավարության 2016 թվականի հոկտեմբերի 13-ի «Անհատույց օգտագործման իրավունքով տարածք տրամադրելու մասին» N 1049-Ա որոշումը:
2. Պետական գույքի կառավարման կոմիտեի նախագահին՝ սույն որոշումն ուժի մեջ մտնելուց հետո, երկամսյա ժամկետում, «Մունետիկ» սահմանափակ պատասխանատվությամբ ընկերության (այսուհետ՝ Ընկերություն) հետ կնքել 24.11.2016թ. կնքված ոչ բնակելի տարածքի անհատույց օգտագործման թիվ 120/0016 պայմանագիրը լուծելու մասին համաձայնագիր (այսուհետ՝ համաձայնագիր)՝ դրանում նախատեսելով, որ համաձայնագրի նոտարական վավերացման և համաձայնագրից ծագող գույքային իրավունքների պետական գրանցման ծախսերը ենթակա են իրականացման Ընկերության միջոցների հաշվին:













Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր Ո Ւ Մ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՀՈԿՏԵՄԲԵՐԻ 13-Ի N 1049-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Համաձայն ՀՀ կառավարության 13.10.2016 թվականի թիվ 1049-Ա որոշման՝ Պետական գույքի կառավարման կոմիտեի տնօրինության՝ Երևան քաղաքի Կենտրոն համայնքի Արշակունյաց N 2 ա (ներկայումս՝ Արշակունյաց պող. 4) հասցեում գտնվող շենքի 10-րդ հարկից 80.8 քառ. մետր ընդհանուր մակերեսով տարածքը 5 տարի ժամկետով, անհատույց օգտագործման իրավունքով տրամադվել է «Մունետիկ» սահմանափակ պատասխանատվությամբ ընկերությանը՝ «Ֆինանսներ և էկոնոմիկա» հանդեսի գործունեության իրականացման նպատակով: 2016 թվականի նոյեմբերի 24-ին Պետական գույքի կառավարման կոմիտեի և «Մունետիկ» սահմանափակ պատասխանատվությամբ ընկերության միջև կնքվել է ոչ բնակելի տարածքի անհատույց օգտագործման թիվ 120/0016 պայմանագիրը:
«Մունետիկ» սահմանափակ պատասխանատվությամբ ընկերությունը, Հայաստանի Հանրապետությունում 16.03.2020թ. հայտարարված արտակարգ դրությամբ պայմանավորված՝ չկարողանալով վերականգնել իր բնականոն տնտեսական գործունեությունը, համապատասխան գրությամբ դիմել է Պետական գույքի կառավարման կոմիտե՝ Ընկերության հետ 24.11.2016թ. կնքված ոչ բնակելի տարածքի անհատույց օգտագործման թիվ 120/0016 պայմանագիրը վաղաժամկետ լուծելու խնդրանքով: 
Հաշվի առնելով վերոգրյալը՝ Պետական գույքի կառավարման կոմիտեի կողմից  մշակվել է «Հայաստանի Հանրապետության կառավարության 2016 թվականի հոկտեմբերի 13-ի N 1049-Ա որոշումն ուժը կորցրած ճանաչելու մասին» ՀՀ կառավարության որոշման նախագիծը: 












ՏԵՂԵԿԱՆՔ
Պետական կամ տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման վերաբերյալ
«Հայաստանի Հանրապետության կառավարության 2016 թվականի հոկտեմբերի 13-ի N 1049-Ա որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:

ՏԵՂԵԿԱՆՔ
«Հայաստանի Հանրապետության կառավարության 2016 թվականի հոկտեմբերի 13-ի N 1049-Ա որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի մշակման գործընթացում ներգրավված ինստիտուտների և անձանց վերաբերյալ

«Հայաստանի Հանրապետության կառավարության 2016 թվականի հոկտեմբերի 13-ի N 1049-Ա որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագիծը մշակվել է Պետական գույքի կառավարման կոմիտեի կողմից:



ԱՄՓՈՓԱԹԵՐԹ
«Հայաստանի Հանրապետության կառավարության 2016 թվականի հոկտեմբերի 13-ի N 1049-Ա որոշումն ուժը կորցրած ճանաչելու մասին» ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն

	Կատարված փոփոխությունները

	1
	2
	3
	4

	ՀՀ ֆինանսների նախարարություն 25.06.2020թ.թիվ
01/11-1/9391-2020
	Որոշման նախագծի վերաբերյալ դիտողություններ և առաջարկություններ չունի
	
	

	ՀՀ կադաստրի կոմիտե 22.06.2020թ. թիվ ՍԹ/3343-2020
	Որոշման նախագծի վերաբերյալ դիտողություններ և առաջարկություններ չունի 
	
	

	ՀՀ արդարադատության նախարարություն 17.07.2020թ. թիվ 01/27.1/15798-2020
	ԿԱՐԾԻՔ
«Հայաստանի Հանրապետության կառավարության 2016 թվականի հոկտեմբերի 13-ի N 1049-Ա որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի 2-րդ կետում նշվում է «Մունիտեկ» ՍՊԸ-ի հետ 24.11.2016թ. կնքված անշարժ գույքի անհատույց օգտագործման թիվ 120/0016 պայմանագրի մասին: Մինչդեռ նախագծին կից ներկայացված հիմնավորման մեջ նշվում է, որ 2016 թվականի նոյեմբերի 24-ին Պետական գույքի կառավարման կոմիտեի և «Մունետիկ» ՍՊԸ-ի միջև կնքվել է ոչ բնակելի տարածքի անհատույց օգտագործման թիվ 120/0016 պայմանագիրը: Այս առումով գտնում ենք, որ նախագծում անհրաժեշտ է ճիշտ նշել պայմանագրի վերնագիրը՝ նկատի ունենալով թիվ 120/0016 պայմանագրի դրույթները:


	Ընդունվել է 
	Կատարվել է համապատասխան փոփոխություն




